Коми Республикаын боевӧй действиеясын участвуйтысьяс да вермытӧмъяс, кодъяс сувтісны учётӧ 2005 вося тӧвшӧр тӧлысь 1 лунӧдз, вермасны босьтны ӧтчыдысь мынтан сьӧм оланін стрӧитӧм вылӧ

Республикалӧн Каналан Сӧветса депутатъяс ошкисны лӧсялана оланпас баласӧ, кутшӧмӧс пыртіс видлалӧм вылӧ Коми Республикаса Юралысь Вячеслав Гайзер. Оланпас бала серти артыштӧма босьтны ӧтчыдысь мынтан сьӧм, медым  вермисны стрӧитны либӧ ньӧбны оланін граждана, кодъяс пырӧны «Ветеранъяс йылысь» 1995 вося тӧвшӧр тӧлысь 12 лунся 5-ФЗ №-а Федеральнӧй оланпаслӧн 14, 16 да 21 статьяясӧн урчитӧм категорияясӧ, кодъяслы колӧ бурмӧдны олан условиеяссӧ да кодъяс сувтісны учётӧ 2005 во тӧвшӧр тӧлысь 1 лунӧдз.

«Вежсьӧмъяс пырттӧдз тайӧ категорияысь граждана вермисны босьтны ӧтчыдысь мынтан сьӧмсӧ сӧмын олан жыр ньӧбӧм вылӧ. Сы вӧсна, мый Коми Республикаса йӧзлы отсӧг сетан агентствоӧ воӧны шыӧдчӧмъяс, медым босьтны тайӧ сьӧмсӧ тшӧтш и оланін стрӧитӧм могысь, лӧсялана тшӧктӧмсӧ индіс Коми Республикаса Юралысь. Тайӧ могъяс вылӧ сьӧм сетсьӧ муниципалитетъяслы федеральнӧй сьӧмкудйысь  да дженьыд кадӧн ми отсалам ладмӧдны тайӧ уджсӧ местаясын. Медводз сыын, кыдзи гражданалы чукӧртны да оформитны колана документъяс, медым босьтны тайӧ кокньӧдсӧ», - висьталіс оланпас бала йылысь Коми Республикаса йӧзлы отсӧг сетан агентствоса юрнуӧдысь Илья Семяшкин.
